

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՍԵՊՏԵՄԲԵՐԻ 26-Ի N 1635-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


1. Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետության կառավարության 2002 թվականի սեպտեմբերի 26-ի N 1635-Ա որոշման 2-րդ կետը սահմանում է, որ «Կոնդի առանձնատների տնտեսություն» պետական ոչ առևտրային կազմակերպության (այսուհետ նաև՝ Կազմակերպություն) գործունեության առարկան և հիմնական նպատակը Հայաստանի Հանրապետության բարձրաստիճան պաշտոնատար անձանց ծառայողական առանձնատների սպասարկումն ու շահագործումն է, ինչպես նաև ծառայողական առանձնատներում բնակվող «Հատուկ պետական պաշտպանության ենթակա անձանց անվտանգության ապահովման մասին» օրենքի 5-րդ հոդվածի 2-րդ մասով նախատեսված պաշտոնատար անձանց կեցության և սննդի սպասարկումն ու ապահովումն է:
Կազմակերպության ներկայացուցիչները երրորդ անձանց հետ հարաբերվելիս գործնականում հաճախակի բախվում են իրավիճակի, երբ Կազմակերպության անվանման հնչեցումը որևէ կերպ չի արտացոլում Կազմակերպության նպատակները, հնարավորություն չի տալիս նույնացնել Կազմակերպությանը, տարընկալումների տեղիք է տալիս, որի արդյունքում Կազմակերպության ներկայացուցիչները լրացուցիչ պարզաբանումներ են ներկայացնում Կազմակերպության վերաբերյալ:
Բացի այդ, Կազմակերպության անվանումը չի բովանդակում Կազմակերպության գործունեությանը բնորոշ բառեր, չի հաղորդում Կազմակերպության գործունեության բնագավառի մասին բավարար տեղեկություններ: 

2. Առաջարկվող կարգավորման նպատակը և բնույթը
Նախագծով առաջարկվում է «Կոնդի առանձնատների տնտեսություն» պետական ոչ առևտրային կազմակերպությունը վերանվանել «Կառավարական առանձնատների տնտեսություն» պետական ոչ առևտրային կազմակերպություն, ինչը համահունչ է «Պետական ոչ առևտրային կազմակերպությունների մասին» օրենքի 3-րդ հոդվածի 3-րդ մասին: 

3. Նախագծի մշակման գործընթացում ներգրավված պետական կառավարման մարմինները 
Նախագիծը մշակվել է Վարչապետի աշխատակազմի կողմից: 


4. Ակնկալվող արդյունքը
Նախագծի ընդունմամբ «Կոնդի առանձնատների տնտեսություն» պետական ոչ առևտրային կազմակերպությունը կվերանվանվի «Կառավարական առանձնատների տնտեսություն» պետական ոչ առևտրային կազմակերպություն, ինչը կապահովվի «Պետական ոչ առևտրային կազմակերպությունների մասին» օրենքի 3-րդ հոդվածի 3-րդ մասի պահանջների կատարումը:

5. [bookmark: _GoBack]Տեղեկատվություն լրացուցիչ ֆինանսական միջոցների անհրաժեշտության և պետական բյուջեում եկամուտների և ծախսերի ավելացման կամ նվազեցման մասին
Նախագծի ընդունմամբ ՀՀ պետական բյուջեում եկամուտների և ծախսերի ավելացում կամ նվազեցում նախատեսված չէ:

6. Նախագծի ընդունմամբ այլ իրավական ակտերում փոփոխություններ և լրացումներ կատարելու անհրաժեշտության կամ բացակայության մասին
Նախագծի ընդունմամբ պայմանավորված այլ նորմատիվ իրավական ակտերի ընդունելու անհրաժեշտություն չկա:

7. Կապը ռազմավարական փաստաթղթերի հետ
Նախագծի ընդունումը կապված չէ ռազմավարական փաստաթղթերի հետ:
2

